
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রার্থনা





কামনায় কামনায় দেশে দেশে যুগে যুগান্তরে

নিরন্তর নিদারুণ দ্বন্দ্ব যবে দেখি ঘরে ঘরে

প্রহরে প্রহরে; দেখি অন্ধ মোহ দুরন্ত প্রয়াসে

বুভুক্ষার বহ্নি দিয়ে ভস্মীভূত করে অনায়াসে

নিঃসহায় দুর্ভাগার সকরুণ সকল প্রত্যাশা,

জীবনের সকল সম্বল; দুঃখীর আশ্রয়বাসা

নিশ্চিন্তে ভাঙিয়া আনে দুর্দ্দাম দুরাশা হোমানলে

আহুতি ইন্ধন জোগাইতে; নিঃসঙ্কোচে গর্ব্বে বলে,

আত্মতৃপ্তি ধর্ম্ম হতে বড়ো; দেখি আত্মম্ভরী প্রাণ

তুচ্ছ করিবারে পারে মানুষের গভীর সম্মান

গৌরবের মৃগতৃষ্ণিকায়; সিদ্ধির স্পর্ধার তরে

দীনের সর্ব্বস্ব সার্থকতা দলি দেয় ধূলি পরে

জয়যাত্রাপথে; দেখি ধিক্কারে ভরিয়া উঠে মন,

আত্মজাতি-মাংসলুব্ধ মানুষের প্রাণনিকেতন

উন্মীলিছে নখে দন্তে হিংস্র বিভীষিকা,— চিত্ত মম

নিষ্কৃতি সন্ধানে ফিরে পিঞ্জরিত বিহঙ্গমসম,

		 এই পাতা শেষ সম্পাদিত হয়েছে ১৬:৪০টার সময়, ১৩ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

